
Віктар  Такуноў,
прадпрымальнік,  дэпутат
Гомельскага  раённага  Савета
дэпутатаў:  як  у  бізнесе,
важна пастаянна развівацца

Працягваюцца  грамадскія  абмеркаванні  праекта  змяненняў  і
дапаўненняў  у  Канстытуцыю  Рэспублікі  Беларусь  з  жыхарамі
Гомельскага  раёна.  Сваім  меркаваннем  падзяліўся  Віктар
Такуноў, прадпрымальнік, дэпутат Гомельскага раённага Савета
дэпутатаў:

–  Змены  ў  асноўны  Закон  прадыктаваныя  часам.  Гэта  як  у
бізнэсе,  важна  пастаянна  развівацца.  Бо  застой-не  рухавік
прагрэсу. Памятаю, як спачатку 2000-х свой бізнэс пачынаў з
некалькіх гандлёвых кіёскаў, а сёння з’яўляюся ўладальнікам

гандлёва-забаўляльнага цэнтра «Любічы». Гэта наглядны прыклад
таго,  што  не  толькі  тая  ці  іншая  сфера  эканомікі  павінна
змяняцца з улікам тэндэнцый часу і запытаў, але і прававая
аснова Канстытуцыі.

У  артыкуле  21  сказана,  што  ”  кожны  павінен  праяўляць
сацыяльную  адказнасць,  уносіць  пасільны  ўклад  у  развіццё
грамадства  і  дзяржавы».  Я  ўпэўнены,  што  выконваць  гэтыя
прынцыпы пад сілу ўсім нам. Так, дзякуючы разуменню жыхароў
Пакалюбіч, што абнаўленне і добраўпарадкаванне родных месцаў-
справа  агульная,  узведзены  храм  прападобнага  Мікіты
спавядальніка,  біскупа  Халкідонскага,  недалёка  ад  якога
з’явілася  пасля  купальня.  Каля  мемарыяльнага  комплексу  ў
памяць  аб  воінах-вызваліцелях  і  мясцовых  жыхарах,  якія  не
вярнуліся з франтоў Вялікай Айчыннай вайны, абноўлены парк з
зялёных  насаджэнняў.  Гэта  тыя  прыклады,  якія  дэманструюць
калектыўную адказнасць за сваю малую радзіму.

У праекце Канстытуцыі шмат сказана аб Усебеларускім народным
сходзе,  які  выступае  як  вышэйшы  прадстаўнічы  орган
народаўладдзя.  У  мінулым  годзе  сам  прымаў  удзел  у  VI
Усебеларускім народным сходзе. На гэтым маштабным форуме былі
вызначаны этапы развіцця краіны, якія падтрыманы дэлегатамі.
Бо меркаванне грамадзян у прыняцці важных пытанняў заўсёды
ўлічвалася ў нашай краіне, так будзе і далей.

